
Annotatsiya: Ushbu maqgolada XX asrda yashab, ijod qilgan O’zbekiston xalg
artistlari, vodiyning hushovoz bulbullari, musiqa madaniyatining yetuk namoyondalari,
0'zbek musiqa san’atini chet-el bo'ylab keng targ’ib gilishda ulkan hissa qo’shgan ikki buyuk
hofizlar Jo'raxon Sultonov va Ma’murjon Uzoqovlarning hayotiy tajribalari va ijod yo'llari
hagida fiklar yuritiladi. Qolaversa, ushbu ikki buyuk hofizning ijod yo’lida boshdan
kechirgan mashaqqatlari va shu qiyinchiliklar orqasidan erishilgan samarali ijodiy yutuglar
mulohazalar orqali atroflicha ko’riladi.

Kalit so‘zlar: katta ashula, yalla, O’zbek daviat konsertetnografik truppa, katta
ashula piri, Suvora, Ushshoq, Bayot V, Sodirxon Ushshog’i, Dugoh Husayniy, Feruz,
Mustahzod, hamnafaslik, Chor zarb, Savti Suvora, Besh parda Suvora, Shafoat, Hayrul
Bashar

Jo’raxon Sultonov 1903-yilning 29-yanvarida Marg’ilon shahrida tavallud
topgan. Xonanda, bastakor, O'zbekiston xalq hofizi (1939-y). Keng diopozonli,
yumshoq xirildoq va dardli ovoz sohibi. Honandalik saboqlarini ilk bor otasidan
olgan, keyinchalik Madali hofizdan yalla yo‘llarini, Boltaboy Rajabov va
Mamatbuva Sattorovlardan katta ashula, Sodirxon hofiz va Mulla To’ychi
hofizlardan maqom yo’llarini puxta o‘zlashtirgan. Dastlab, xalq to’y-sayillari,
choyxonalarda xizmat qgilgan. 1926-yildan Mubhitdin Qoriyoqubov rahbarligida
O’zbek davlat konsertetnografik truppasida qatnashgan. Marg’ilon va Toshkent
teatrlarida faoliyat olib borgan. O’zbek davlat filormoniyasi hamda O’zbekiston
radio qo’mitasida yakka xonanda bo’lib ishlagan. Muqimiy tetarida Parvi hofiz
(“Layli va Majnun”), Norqo’zi (“Nurxon”) kabi rollarni ham ijro etgan.!

! R.S.Abdullayev. O‘zbek mumtoz musigasi. O‘quv qo‘llanmasi 2009-yil. Yangi nashr.



Sultonov xalq orasida “katta ashula piri” nomini olgan, shuningdek “yallalar
ustasi”, askiyachi sifatida ham tanilgan. Shogirdi Ma'murjon Uzoqov bilan 25
yildan ortiq hamnafaslik qilib, o’ziga xos talgin yo’lini yaratgan. Repertuarlaridan
“Ushshoq” va “Sodirxon Ushshog’i”, “Dugoh Husayin”, “Besh parda Suvora” va

“Savti Suvora”, “Hanuz”, “Chor zarb”, “Chaman yalla” kabi mumtoz ashula va

yallalar, “Bog’ aro”, “Shafoat”, “Hayrul Bashar”, “Otga mindim” va boshqa katta
ashulalar o’rin olgan. U o’zbek xalq kuy va usullari asosida bir qancha ashulalar

ustida ijod qgilgan.2

2 N.Rahmatova, N.Yuldasheva. O‘zbek musiga ijodiyoti. O‘quv uslubiy qo‘llanmasi.




Jo’raxon Sultonov va Ma'murjon Uzoqovlar aynan bir yerda tavallud topganlar.
Ma’'murjon Uzoqov Jo'raxon Sultonovdan 1 yil kech, ya'ni 1904-yilning 20-aprelida
Marg'ilon shahrida tug’ilgan. Ikkala hofiz ham Mamatbuva Hofiz va Boltaboy
Rajabovlarda yalla aytishning sir sanoatlarini puxta o‘rganganlar. Qolaversa,
Ma'murjon Uzoqov o0'zi uchun dutor chalishni o‘rganadi. Ushbu san’atkor
Jo’raxon Sultonovni o'ziga ustoz deb biladi. Sababi, katta ashula, yalla-lapar va
dutor chalishni Jo'raxon Sultonovdan o‘zlashtirgan edi. 1922-1925-yillar
Xudoybergan hofiz Maqsumov, 1936-1932-yillar Hasan qori va eng ko'p 1933-
1962-yillar Jo’raxon Sultonov bilan hamnafaslikda kuyagan.

) Ma'murjon zogowv (1904-1963)

Ikkala hofiz ham ilk ijodini to’y-sayillarda, choyxonalarda ashula va lapar
aytish bilan boshlagan.

Ma’'murjon Uzoqov baland, shirador va o’ta ta’sirli ovoz sohibi edi. Ushbu
ijjodkorlar birgalikda turli mashaqqgatli yo‘llarni bosib o’tganlar. “Guruch
kurmaksiz bo‘lmaydi” deganlaridek, san’atkorlarning samarali san’atini va
yutuqlarini ko‘ra olmaydigan insonlar ham bor edi. Ikkalar hamnafaslarni bir-
biridan ajratmoqchi bo’lgan mavqeli kasb egalari ham topildi. Lekin ularga



qilingan yovuzlik, razillik va jirkanchliklarga qaramay ushbu ijodkorlar fagat va

faqatgina ijod yo‘lining o’nqir-cho’ngir yo‘llaridan ham yurishda davom etdilar.
Ushbu ikkala hamnafaslarning repertuarlaridan doim xalq ashula, katta
ashula, yalla, ashula, bastakorlar asarlari (aynigsa M.Mirzayevning “Yakka bu

Farg’onada”, “Surating”, “Dog’man”, “Yor istab”, “Bahor”, “Qachon bo’lg’ay,
kim”, “Bir kelib ketsin” kabi), mumtoz ashulalar (“Feruz”, “Mustahzod”, “Bayot
V”)lar o’rin olgan. Ular birgalikda Farg’ona xonandalik maktabi an’analarini
davom ettirgan va o’zbek musiqa madaniyati tarixida chuqur iz qoldirganlar.

Bugungi kunga kelib ularning ijrolari O’zbekiston radiosi San’atshunoslik
instituti fonojamg’armalarida saqlanmoqda, bir necha grammplastinka,
audiokasseta va kompakt disklarga yozilgan. Vafotlaridan so’ng “Buyuk
xizmatlari uchun ordeni” va “O’zbekiston xalq hofizi” nomli davlat mukofotlariga
sazovor bo'lishgan. Ushbu XX asrning hamnafaslarini nomini bardavom qilish
magqsadida 1997-yildan beri Jo’raxon Sultonov va Ma’'murjon Uzoqovlar nomidagi
Respublika xonandalar tanlovi o’tkazilmoqda. Qolaversa, Marg’ilonda joylashgan
“ljodkorlar bog’i"da ikkala hofizning haykali qad ko’targan. O’zbekiston
hududidagi ayrim ko’cha va mahallalarga Jo’raxon Sultonov va Ma murjon
Uzoqov nomlari berilgan.

